
E j’énindze 
 
Quan oun vey bâ p’a plânna 
Che teryè coume de ânna, 
N’abone e j’eyge du ën. 
 
Oun ché ïye proeu à tim 
Bayè oun bocon a atse; 
oun apéyste e bechatse 
 
Oun parte avoe j’eteyie 
Te creblotin de frey; 
Quan oun è bâ p’e hleyïe 
E djyà eâ choey. 
 
Froumélon de barrâ;  
No, nu treynin e bote 
Tan qu’oun è to depyiâ. 
 
I pleygi di j’enindze 
E t’i djoà d’a dzintoura; 
E tsanton ën mejoura. 
 
Y ouna âmme o méy vyiâ 
Quan è quy’ è to troyà, 
O panne at’ o motschyoeu. 
De ché quyè porte a brinta  
Chon tote ëmbichyonney; 
D’a pli pouta a méy dzinta, 
Ey coujon tote aprey. 
 
Oun ënriye à chin Mitschyè 
Po furni à Tossin 
Oun voà tschoè dzo bretschyè, 
Oun manquyè pa de tim 
 
*** 
 
Ora to chim è tsandgyà; 
E j’enindze dùron pou; 
Voan coume de j’ënredgya 
Chin n’a voarba de repou. 
 
Acouèlon pe de quieyche, 
Tsardon cho e camion; 
Portant a rin quyè preyche, 
Voà to p’ a federachyon. 
 
Mion pe de gran sii, 
Pe de tene de chiman;  



A pa méy de j’etsii 
Por aâ véyrre chin quyè fan. 
 
Ey te foton chin quyè vën 
E de dougyè j’ëmpestéy 
Po no bricâ e bon ën 
Quyè pàe on  pyè d’heyvey. 
 
Stoeu j’an pachà, menaon amu 
E tsacoun fajey o chyo; 
N’attindey c’ ouchey ju mû 
E aprey, qu’ouchey ju vyo. 
 
Di acoun tan qu’à demindze 
N’arouAe tote e né 
Ato dou bossi plein d’enindze 
Po troyè tan qu’à miné. 
 
E meynâ, ëntor d’a tena, 
Aounâ d’oun crouéy crejoè 
Po chèdiè e pli byo gran! 
 
Oun chAey dèquyè oun beey,  
Chin qu’oun fajey e chin qu’oun îre; 
Ma ôra, ôra, choubâey? 
Chaon-t-i ouncô plorâ ni rire? 

